ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«------» «---------------» 2014 թվական N ------ Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 17-Ի ԹԻՎ 1612-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով՝ Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության կառավարության 2011 թվականի նոյեմբերի 17-ի «Գույք մասնավորեցնելու մասին» N 1612-Ա որոշման 3-րդ կետի 1-ին ենթակետը շարադրել հետևյալ խմբագրությամբ.

«1) գույքի վերանորոգման նպատակով 3 տարվա ընթացքում կատարել 124 345 538 ՀՀ դրամի  ներդրումներ.»:

ՏԵՂԵԿԱՆՔ - ՀԻՄՆԱՎՈՐՈՒՄ
	1. «Հայաստանի Հանրապետության կառավարության 2011 թվականի նոյեմբերի 17-ի N 1612-Ա որոշման մեջ փոփոխություն կատարելու մասին» ՀՀ կառավարության որոշման նախագծի

	
	Անհրաժեշտությունը

	
	Հայաստանի Հանրապետության կառավարությանն առընթեր պետական գույքի կառավարման վարչություն (այսուհետ՝ վարչություն) է մուտքագրվել Հայաստանի Հանրապետության Շիրակի մարզի Ամասիայի գյուղական համայնքի ղեկավար՝ Ա. Ամիրյանի 03.04.2014թ. գրությունը, որով վերջինս խնդրել է փոփոխություն կատարել Հայաստանի Հանրապետության կառավարության 2011 թվականի նոյեմբերի 17-ի N 1612-Ա որոշման (այսուհետ՝ որոշում) մեջ, ինչի անհրաժեշտությունը ծագել է որոշման հիման վրա կնքված մասնավորեցման պայմանագրի համաձայն գույքը Ամասիայի գյուղապետարանի բալանսի մեջ ընդգրկելուց հետո մասնագետների կողմից կատարված վերանորոգման համար անհրաժեշտ ծախսերի վերահաշվարկի և խիստ ձմռան պատճառով շինարարական աշխատանքների դադարեցման արդյունքում:

	
	 Ընթացիկ իրավիճակը և խնդիրները

	
	Որոշման համաձայն Հայաստանի Հանրապետության մշակույթի նախարարության «Ամասիա» կինո​թատրոնը (ՀՀ Շիրակի մարզի Ամասիա գյուղի 26-րդ փո​​ղոցի N 2 հասցեում գտնվող` 780.47 քառ. մետր մակերեսով կինոթատրոնի շենքը) (այսուհետ՝ գույք) ուղղակի վաճառքի ձևով մասնավորեցվել է ՀՀ Շիրակի մարզի Ամասիայի գյուղական համայնքին (այսուհետ՝ գնորդ): Որոշման 3-րդ կետի 1-ին ենթակետով սահմանվել է, որ գնորդը պարտավոր է գույքի վերանորոգման նպատակով 2 տարվա ընթացքում կատարել 300 մլն. դրամի ներդրումներ: 
03.04.2014թ. վարչություն է դիմել ՀՀ Շիրակի մարզի Ամասիայի գյուղական համայնքի ղեկավար՝ Ա. Ամիրյանը՝ հայտնելով, որ գույքի վերանորոգման աշխատանքների կատարման համար հայտարարվել է մրցույթ, որում հաղթող է ճանաչվել «Մ. Միսակյան» ՍՊԸ-ն, որը իր կողմից ներկայացված հայտում շինարարական աշխատանքների ողջ ծավալի համար նախատեսել է  124 345 538 ՀՀ դրամ: Արդյունքում գնորդի և «Մ. Միսակյան» ՍՊԸ-ի միջև 21.11.2013թ-ին կնքվել է NSH048 կապալի պայմանագիրը և շինարարական աշխատանքների կատարման համար նախատեսվել է 240 օր, սակայն խիստ ձմռան պատճառով շինարարական աշխատանքները որոշակի ժամանակով դադարեցվել են և վերանորոգումը կավարտվի 2014թ-ի նոյեմբերի 1-ին: 
Հաշվի առնելով, որ որոշմամբ նախատեսված ներդրումային պարտավորությունները՝ գույքի վերանորոգման աշխատանքները հիմնովին իրականացնելու համար /ներառյալ՝ ներքին հարդարման աշխատանքները/ 124 345 538 ՀՀ դրամը լիովին բավականացնում է /ըստ վարչություն ներկայացված փաստաթղթերի/, ինչպես նաև Ամասիայի համայնքի բնակլիմայական պայմաններով պայմանավորված հետագայում հնարավոր շինարարական աշխատանքների ձգձգումը՝ գնորդը խնդրել է որոշմամբ նախատեսված ներդրումային պարտավորության 300 000 000 ՀՀ դրամը սահմանել 124 345 538 ՀՀ դրամ և ներդրումային պարտավորության կատարման ժամկետը 2 տարվա փոխարեն սահմանել 3 տարի: 
Որոշման մեջ փոփոխություն կատարելու համար իրենց դրական եզրակացությունն են տվել ՀՀ տարածքային կառավարման նախարարությունը և ՀՀ Շիրակի մարզպետարանը՝ ներկայացնելով փոփոխությունը հիմնավորող փաստաթղթեր:
Հիմք ընդունելով վերոգրյալը՝ նախապատրաստվել և շրջանառության մեջ է դրվել «Հայաստանի Հանրապետության կառավարության 2011 թվականի նոյեմբերի 17-ի թիվ 1612-Ա որոշման մեջ փոփոխություն կատարելու մասին» ՀՀ կառավարության որոշման նախագիծը:  

	
	Տվյալ բնագավառում իրականացվող քաղաքականությունը 

	
	Գույքն օգտագործել ըստ նշանակության (մշակութային գործընթացին նպաս​տող գործունեություն իրականացնելու համար):

	
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, փաստացի գույքի վերանորոգման համար անհրաժեշտ ներդրումային պարտավորությունների արձանագրումն է և ներդրումային պարտավորությունների ժամկետը ընթացիկ իրավիճակին համապատասխանեցնելը:

	
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	
	Ակնկալվող արդյունքը

	
	------------------------------------------------------------------------------------------------------------ 

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Հայաստանի Հանրապետության կառավարության 2011 թվականի նոյեմբերի 17-ի թիվ 1612-Ա որոշման մեջ փոփոխություն կատարելու մասին» ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 
e-gov.am  հասցեում:

	
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


ԱՄՓՈՓԱԹԵՐԹ

 «Հայաստանի Հանրապետության կառավարության 2011 թվականի նոյեմբերի 17-ի N 1612-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների մասին

	

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Դիտողության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	29.05.2014թ.

թիվ 4/9.2/8081-14
	Նախագծի վերաբերյալ դիտողություններ և առաջարկություններ չունեն:
	-
	-



	ՀՀ մշակույթի նախարարություն
	22.05.2014թ.

թիվ 05/7.1/2208-14
	Նախագծի վերաբերյալ դիտողություններ և առաջարկություններ չունեն:


	-
	-


	ՀՀ արդարադատության նախարարություն
	11.06.2014թ.

թիվ 01/3855-14
	Նախագծի նախաբանում անհրաժեշտ է հղում կատարել ոչ թե «Իրավական ակտերի մասին» ՀՀ օրենքի 70-րդ հոդվածի 5-րդ մասին, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

	Ընդունված է:
	Նախագծի նախաբանում «Իրավական ակտերի մասին» ՀՀ օրենքի 70-րդ հոդվածի 5-րդ մասին հղումը փոխարինվել է նույն հոդվածի 1-ին մասին հղմամբ:





















